
	Midsund kommune

Teknisk
	Arkivsak:
2008/621-6
Arkiv:
29/1
Saksbeh:
Nils Edvin Sanden
Dato:
19.01.2010


Saksframlegg


Søknad om konsesjon på kjøp av Sundsbøen,gnr 29,bnr 1 i Midsund.

Eikrem Eiendom AS



	Utvalsak
	Utval
	Møtedato

	10/4
	Formannskapet
	16.02.2010


Forslag til vedtak:

Midsund kommune gir Eikrem Eiendom AS konsesjon på kjøp av Sundsbøen,gnr 29,bnr 1 i Midsund til ein pris av 2 millionar kroner.

---slutt på tilråding---

Saksutgreiing:

Midsund kommune mottok ein søknad datert 12.11.08 om konsesjon på kjøp av Sundsbøen.

Då det ikkje låg føre ein kjøpekontrakt som var underskreven av kjøpar og seljar,tok Midsund kommune ikkje opp saka til handsaming.

Det er no framlagt ein kjøpekontrakt mellom dei fire eigarane,Elin Sundsbø,Turid Woldsdal,Aud Sundsbø og Ivar Johan Sundsbø og Eikrem Eiendom AS ved Geir F. Eikrem.

Den avtala kjøpesummen er 2 million kroner.

Det vert opplyst i eit vedlegg til søknaden at Eikrem Eiendom AS vil nytte Sundsbøen til oppføring av hytter for sal/utleige og  areala ved sjøen til næringsføremål.

I 1998 godkjende kommunestyret ein reguleringsplan som omfatta området mellom riksvegen og sjøen på Sundsbøen.

På 29/1 er det flateregulert to områder til hyttebygging. Området ved den tidlegare ferjekaia er regulert til hamneføremål. Det er frådelt nokre hyttetomter.

Etter gardskartet har eigedomen 20,9 da fulldyrka jord,225 da produktiv skog og 472 da anna areal. Samla areal er 719 da.

Ein del av arealet som er bonitert som fulldyrka ligg i området som er regulert til hyttebygging.

Jordbruksareala har vore svakt drevne/ute av drift. Om lag 10 da i tunområdet er fulldyrka jord som kan nyttast til vanleg jordbruksdrift.

Bruket har to eldre våningshus,eit naust og ei driftsbygning. Bygningane er i rel. dårleg stand. 

John-Ole Aarsæther har synfart skogsområda. Skogen vert ikkje vurdert til å vere økonomisk drivverdig på grunn av arronderinga m.m.

I kommuneplanen sin arealdel er området mellom riksvegen og sjøen på Sundsbøen LNF-2.

Til vanleg kan det frådelast og oppførast bustader og næringsbygg dersom avstanden til sjøen er over 50 meter.

Kjøpar og seljar er kjende med at eigendomen kan bli berørt av sambandet til Aukra.

Vurdering: 

Det vil vere avgjerande for handsaming av søknaden om Sundsbøen er å sjå på som ein landbrukseigedom eller ikkje. 

I konsesjonslova sin §9 er det lista opp moment som skal vurderast ved handsaming av søknader om kjøp av landbrukseigedomar,m.a pris og om kjøparen er skikka til å drive . Det skal til vanleg ikkje innvilgast konsesjon til sameiger og det er lagt føringar for handsaming av søknader frå aksjeselskap. Kommunen kan vidare setje vilkår om bu og driveplikt.

Store deler av 29/1 ligg i eit område som etter kommuneplanen sin arealdel kan nyttast til oppføring av bustader og næringsbygg. Sentrale områder av det tidlegare bruket er regulert til oppføring av fritidsbustader. Skogen er ikkje økonomisk drivverdig.

Sundsbøen vert difor ikkje vurdert som ein landbrukseigedom og søknaden skal ikkje vurderast i samsvar med §9 i konsesjonslova.

Det er difor ikkje grunnlag for å nekte Eikrem Eiendom AS konsesjon på kjøpet. På grunn av plansituasjonen er det heller ikkje grunnlag for å setje vilkår om bu og driveplikt.



	Geir Gøncz
	Nils Edvin Sanden

	rådmann
	Konsulent landbruk




Vedlegg (prenta):  


Vedlegg (uprenta):


Særutskrift går til:

	Midsund kommune

Teknisk
	Arkivsak:
2010/16-2
Arkiv:
46/4
Saksbeh:
Nils Edvin Sanden
Dato:
19.01.2010


Saksframlegg


Søknad om  fritak frå buplikta på gnr 46,bnr 4 i Midsund. Oddhild Klauset.



	Utvalsak
	Utval
	Møtedato

	10/5
	Formannskapet
	16.02.2010


Forslag til vedtak:

Midsund kommune syner til Oddhild Klauset sin tidlegare søknad om fritak frå bu og driveplikta på gnr 46,bnr 4 i Midsund  og dei vilkåra som er sette i Midsund kommune sitt vedtak.

Midsund kommune kan konstantere at vilkåra som er sette i vedtaket ikkje er følgde og at brotet på buplikta er vesentleg.

Oddhild Klauset vert gjeve ein frist på fire veker til å søkje om om konsesjon på kjøpet av gnr 46,bnr 4 i Midsund frå meldinga er motteken.

Vedtaket kan påklagast til Fylkesmannen i Møre og Romsdal. Ei ev. klage skal sendast om Midsund.

---slutt på tilråding---

Saksutgreiing:

Oddhild Klauset fekk heimel på gnr 46,bnr 4 16.07.98. Eigafråsegn om konsesjonsfriheit er underskreven 09.07.98.

Det vart søkt om fritak frå buplikta i brev av 20. april 1998. Søknaden vart handsama av Midsund formannskap i møte 24.06.98. Oddhild Klauset vart innvilga fritak frå buplikta i fem år frå overtakingsdato.  Fritaket vart gjeve under føresetnad av at fritakstida vart nytta til å vurdere om bruket skulle tilflyttast eller om huset/tunet skulle frådelast og restareala seljast som tilleggsjord. Driveplikta vart innvilga på vilkår av at det vart framlagt ein skriftleg jordleigeavtale på 10 år. Av omsyn til busetnaden i området vart søkjaren rådd til å leige ut huset som heilårsbustad.

Det vart lagt fram ein avtale om leige av jordbruksareala på 10 år mellom Oddhild Klauset og

eigaren av eit gardsbruk på Klauset.

Etter gardskartet til Skog og landskap har bruket 32,3 da fulldyrka jord,394,3 da produktiv skog og 249,1 da anna areal. Samla areal er 675,9 da.

Ved lovendring 01.07.09 er driveplikta på landbrukseigedomar heimla i jordlova. Alle landbrukseigedomar med drivverdige jordbruksareal skal drivast av eigaren eller leigast ut på skriftlege avtalar over 10 år. Driveplikta er gjeldande uavhengig av dato for overtaking av heimel til eigedomen.

Buplikta er heimla i konsesjonlova for landbrukseigedomar som er bebygd og som har over 25 da fulldyrka og overflatedyrka jord. Ved overtaking av ein landbrukseigedom på odel eller innan nære slekt var bu og driveplikta tidlegare knyta til eigedomar med eit jordbruksaral over 20 da.

Det er kommunen som er tildelt mynde til å gje konsesjon og ein tilsvarande plikt til følgje opp at bu og driveplikta.

Dersom det føreligg vesentlege brot på buplikta kan kommunen gje pålegg om å søkje konsesjon innna ein viss frist.

Dersom brotet på buplikta er vesentleg,kan ein som har odelsrett kreve eigedomen overteken sjølv om han har dårlegare odelsrett.

Dersom søknaden om konsesjon ikkje er motteken innan fristen ,kan kommunen setje ein frist for omgjering av overdraginga eller at eigedomen vert overført til nokon som kan få konsesjon eller ikkje treng konsesjon. Dersom fristen ikkje vert halden kan fylkesmannen selje eigedomen gjennom namnsmyndigheitene etter reglane om tvangssal. 

I brev av 18.12.2009 frå Midsund kommune til Oddhild Klauset vart det retta ein førspurnad om oppfylling av bu og driveplikt på bakgrunn av at ho var registret busett i Bodø.

I brev av 21.01 til Midsund kommune seier Oddhild Klauset seg lei for at kommunne ikkje har motteke melding om drifta og søknad om vidare fritak frå buplikta.

Det vert opplyst at det skal ordnast med ny skriftleg kontrakt på jordleige.

Då vi held på med omfattande restaurering på garden,både bustadhus,små-hus og hage/uteområde,og bruker huset til fritidsbustad,er det ikkje aktuelt for utleige. Det er vanskeleg både for mannne min og meg å få arbeid i Midsund kommune,og vi er i ein alder der det er vanskeleg å skifte ”beite”. Det er heller ikkje grunnlag for å leve av drift av eigedommen. Ut frå dette søkjer vi om vidare fritak frå bu-plikta på nye fem år.

Praktisering av bu og driveplikt i Midsund vart handsama i Midsund kommunestyre i møte 15.05.08.

Ved heimelsoverføring elelr kjøp av ein landbrukseigedom i Midsund som er underlagt bu og driveplikt etter odelslova og konsesjonslova,forventar Midsund kommune at kjøparen skal ha bruket som fast buplasss og at jordbruksareala vert drevne eller utleigd på langsiktige avtaler. Det kan innvilgast ei kortare   utsetjing av bu og driveplikta i samband med avvikling av arbeidstilhøve og barn sin skulegang. 

Vurdering: 

Brotet på buplikta er vesentleg. Det har gått rel. lang tid sidan eigaren skulle ha flytta til bruket og ein kan ikkje sjå at det er gjort førebuing til tilflytting eller ev. avhending. Det er vidare ikkje teke kontakt med kommunen om ev. utsetjing av buplikta.

I rundskriv M/2-2009 frå Landbruksdeaprtementet,Konsesjon og buplikt,punkt 12, er det gjort greie for korleis brot på buplikta skal følgjast opp. Dersom brotet på buplikta er vesentleg,skal eigaren gjevast ein frist til å søkje konsesjon.

”Hvis det foreligger et vesentlig brudd på boplikten kan bruddet følges opp av landbruksmyndighetene med et konsesjonspålegg. Se konsesjonloven §13 tedje ledd nr 4. Det er en forutsetning at bruddet på boplikt må vere vesentlig. Denne forutsetning følger av praksis. Innholdet i vesentlighetkravet bygger på en vurdering av ulike momenter knyttet til eiendommen,eieren og bruddets varighet. Det er likevel et forhold som går igjen i mange saker at bruddet har hatt en viss varighet;det er ikkje aktuelt å karakterisere et brudd som vesentlig før det er gått 4 ti l6 måneder.”

Etter konsesjonslova §13 er fristen for å søkje konsesjon etter overtaking av heimel fire veker.

Kommunen børdå gjennom vedtak slå fast at det føreligg eit vesentleg brot på buplikta og gje eigaren ein frist på fire veker til å søkje konsesjon. 



	Geir Gøncz
	Nils Edvin Sanden

	Rådmann
	Konsulent landbruk




Vedlegg (prenta):  
Kart

Søknad om utsetjing av buplikt

Vedlegg (uprenta):


Særutskrift går til:


Oddhild Klauset

Hellemyrbruddet 55

8011 Bodø

	Midsund kommune

Teknisk
	Arkivsak:
2010/50-1
Arkiv:

Saksbeh:
Inge Rakvåg
Dato:
04.02.2010


Saksframlegg


Utviding av eksisterande avtale med Hofset Biocare AS i Stormyra Industriområde



	Utvalsak
	Utval
	Møtedato

	10/6
	Formannskapet
	16.02.2010

	
	Kommunestyret
	


Forslag til vedtak:

1. Midsund kommunestyre godkjenner utviding av festeavatel til å gjelde for byggjetrinn II.

2. opparbeiding av tomta i byggjetrinn II i samsvar med Festeavtalen mellom Hofset Innløsingssummen  aukar med kr 554.400 frå kr. 840.000 til kr. 1.304.400 og årleg leie aukar med kr. 33.300 frå kr 50.400 til kr 83.700.

3. Opparbeidinga er kalkulert til kr 554.400 inkl. mva. Oppdekninga kostnaden blir dekt ved låneopptak. 

Budsjettendring,  2010:

Ansvar 4600 ”Stormyra Industriområde” aukast med kr. 560.000.

Ansvar 9200 ”Bruk av lån” aukast med kr. 560.000. 

---slutt på tilråding---

Saksutgreiing:

Midsund kommunestyre vedtok i sak 07/34 den 03.05.07 å inngå ein avtale med Real 

Estate Midsund AS om opparbeiding av tomta, mot ei  framtidig leie. 

I 2009 gjekk Real Estate Midsund AS konkurs. 

I slutten av 2009 blei festekontrakten av 27.06.07 (tinglyst den 22.08.07) overført til 

Hofseth Biocare AS i Ålesund som overtok eigedommen  50/230 i Stormyra Industriområde.

I brev av 04.12.09 er det søkt om avtalen kan utvidast også å gjelde for byggjetrinn II som er på trappene.  Byggjetrinn II er ei utviding av opparbeida areal med ca 1200 m2, sør for dagens bygg.

Vurdering: 

Midsund kommune har ein festekontrakt med Hofseth Biocare AS av 27.06.07 (tinglyst den 22.08.07). Denne festekontrakten kan utvidast med same vilkåra, berre regulert med nytt  leigebeløp. I dag er totalbeløpet på kr. 840.000 med ei årleg leie på kr 50.400 i 60 år.

Opparbeiding av det nye arealet på 1200 m2 til ferdig grovplanert vil koste kr. 554.400 

inkl. mva.

Det gjev ei auke i  innløsingssummen  med kr 554.400 frå kr. 840.000 til kr. 1.304.400 og årleg leie aukar med kr. 33.300 frå kr 50.400 til kr 83.700. 

Konklusjon.

Midsund kommune bør godkjenne opparbeiding av tomta og aukinga i Festeavtalen mellom Hofset Biocare AS og Midsund kommune datert 27.06.07. Innløsingssummen  aukar med kr 554.400 frå kr. 840.000 til kr. 1.304.400 og årleg leie aukar med kr. 33.300 frå kr 50.400 til kr 83.700.

Økonomi

Ansvar 4600 Stormyra Industriområde får tilført  kr. 550.000 i budsjettet for 2010, 

for oppdekking av kostnadane ved opparbeiding av tomta på byggjetrinn II.

Oppdekninga av kr 550.000 blir gjort ved låneopptak.


Økonomiske / administrative konsekvensar:

 Økonomiske konsekvensane blir auka lån som blir dekt inn av leieinntekta.
Administrative konsekvensar blir ingen. 

	Geir Göncz
	Inge Rakvåg

	rådmann
	Teknisk sjef




Vedlegg (prenta):  
Søknad frå Hofseth Biocare AS

K - sak 07/34 av 03.05.07

Festekontrakt av 22.08.07

Kart over utviding  byggjetrinn II



Vedlegg (uprenta):


Særutskrift går til: Hofseth Biocare AS

	Midsund kommune

Teknisk
	Arkivsak:
2010/49-1
Arkiv:

Saksbeh:
Inge Rakvåg
Dato:
03.02.2010


Saksframlegg


Ny PU bustad - finansiering - kalkulert husleige



	Utvalsak
	Utval
	Møtedato

	
	Kommunalt råd for funksjonshemma
	

	10/7
	Formannskapet
	16.02.2010

	
	Kommunestyret
	


Forslag til vedtak:

1. Midsund kommune vedtek realisering av PU bustader innanfor ein brutto anleggskostnad på kr 11.750.000,-.

2. Husleige vert sett i tråd med tabell 4 i rådmannen sitt saksframlegg.

3. Med forbehald om investeringstilskot på kr 2.088.000,-, vert investeringa finansiert ved bruk av lån på kr 9.662.000,-.

---slutt på tilråding---

Saksutgreiing:

Midsund kommune har valt kva for prosjekt ein skal satse på til nytt PU bygg på Myrane.

Prosjektet er eit totalprosjekt med ein anleggskostnad på kr. 11.750.000,-. Det som ikkje er med er utvendig plantning. Totalentreprenør er Haram Byggservice AS frå Brattvåg.

Bygget består av:

	Bustad
	Areal m2

	Leilihet 1
	75

	Leilihet 2
	65

	Leilihet 3
	61

	Leilihet 4
	61

	Leilihet 5
	61

	MK kontor + 1/2 felles
	87

	Totalt areal
	410


I tillegg kjem utebodar og carport.

Kalkulasjonskostnadar.

Tabell 1 - Kalkulasjon anleggskostnad

	
	
	
	
	
	

	 
	 
	Bygge-
	Pris pr m2 
	 
	Totalkostn.

	POST
	FAG
	budsjett
	410
	
	inkl mva

	 
	
	 
	 
	 
	 

	2
	BYGN.MESSIGE ARB. INKL UTOMHUS
	7 530 000
	18 366
	 
	9 412 500

	 
	Lønns- og prisstigning
	250 000
	610
	 
	312 500

	 
	
	 
	 
	 
	 

	ENTREPRISEKOSTNAD (SUM 1-7) 
	7 780 000
	18 976
	 
	9 725 000

	 
	
	 
	 
	 
	 

	8
	GENERELLE KOSTNADER 
	550 936
	1 344
	 
	688 670

	81
	Program prosjektledelse
	140 000
	341
	 
	175 000

	83
	Prosjekt-/byggeledelse 
	350 000
	854
	 
	437 500

	83
	Byggherrens adm.
	 0
	0
	 
	0

	84
	Kopiering, bikostnader
	30 000
	73
	 
	37 500

	85
	Byggjesøknad
	10 936
	27
	 
	13 670

	89
	Div generelle kostnader
	20 000
	49
	 
	25 000

	 
	
	 
	 
	 
	 

	BYGGEKOSTNADER (SUM 1-8)
	8 330 936
	20 319
	 
	10 413 670

	 
	
	 
	 
	 
	 

	9
	SPESIELLE KOSTNADER 
	 
	
	 
	 

	91
	Inventar og utstyr
	150 000
	366
	 
	187 500

	92
	Tomtekostnad 
	280 000
	683
	 
	280 000

	 
	Deling av tomt
	25 000
	61
	 
	31 250

	 
	Vatn og avløp
	41 820
	102
	 
	52 275

	 
	Arkeologisk undersøking 
	15 000
	37
	 
	18 750

	 
	Telefoni og data/nettverksutstyr
	10 000
	24
	 
	12 500

	93
	Byggelånsrente
	140 000
	341
	 
	140 000

	 
	Reserve 5 %
	400 000
	976
	 
	500 000

	 
	
	 
	 
	 
	 

	 
	SUM SPESIELLE KOSTNADER 
	1 061 820
	2 590
	 
	1 327 275

	 
	
	 
	 
	 
	 

	ANLEGGSKOSTNAD
	 
	
	 
	11 740 945


Tilskot på 20 % av anleggskostnadane maks pr leilegheit er kr. 417.600. totalt kr. 2.088.000. Har ikkje fått svar får Husbanken endå kor mykje vi får i tilskot. Det kjem an på om korleis fellesareal, kontordel blir vurdert. Dette har noko med om bygget blir rekna som betjent heile døgnet. Etter vår meining må det vere heildøgnsdrift som skal leggjast til grunn ved tilskotsberekning, slik at tilskotsbeløpet blir kr 2.088.000.

Fylkesmannen stadfestar at tilskotet ikkje blir avkorta ved MVA. kompensasjon, slik det vart ved bygging av barnehagar i 2004. Det finnes mange måtar å rekne ut husleige på i eit byggeprosjekt og Midsund kommune må ta ei avgjer korleis det skal vere i Midsund.

Vurdering: 

Gjennom anbodsrunden har ein forsøkt å kvalitetssikre dei ulike kostnadane gjennom fleire runder. Prisen på samlokaliseringa er noko høgare enn budsjettet. I budsjett 2010 -/ økonomiplan 2010-2013 er det satt ei brutto investeringsramme på 10.000.000,-.

For å eventuelt kome ned til vedtatt budsjett så vil ein, etter rådmannens vurdering, måtte ta så mykje av prosjektet at ein ikkje møter behova. Skal ein vurdere å minske utbygginga på nokon måte er det dei 5 carportane ein kan trekkje ut. Frå Haram Byggservice As får vi opplyst at ein kan trekkje ut eit beløp tilsvarande kr 273.000,- inkl.mva. I det store biletet utgjer denne summen lite, så carportane bør byggjast. Elles er det ikkje nokon vesentlege summar ein kan ta vekkt for å få ned kostnadane.

Husleige/inntekt:

Det finns mange måtar å rekne ut husleige på i eit byggeprosjekt, og Midsund kommune må ta ei avgjer korsleis det skal vere i Midsund.

Har sett opp 2 mogelege alternativ for å finne husleiga etter sjølvkostprinsippet:

Alt 1 Tabell  2

Oppsett som viser kva husleiga blir ved sjølvkostberekning etter modell frå Husbanken rundskriv I – 29/97

Alt 2. Tabell 2

Oppsett som viser kva husleiga kommunen må ha for å kome i balanse om ein trekkjer frå mottatt mva. kompensasjon.

Tabell 2 - Total husleige rekna etter to forskjellige modellar

	Sum i heil 1000
	Alt 1
	Alt 2

	Grunnlag finanskostnader ny PU bustad
	Husleige etter HO dep.  I 29/97
	Husleige (minus  MVA komp.)

	Anleggskostnad
	11 750
	11 750

	Maks byggekostnad (tilskot  Husbanken)
	10 440
	10 440

	
	
	

	Investeringstilskot 20%
	-2 088
	-2 088

	Over maks grense tilskot
	1 310
	1 310

	
	
	

	Brutto lånebehov
	9 662
	9 662

	 - MVA  kompensasjon
	0
	-2 350

	Netto lånebeløp
	9 662
	7 312

	
	
	

	Avskriving  (1% pr år)
	118
	73

	Kapitalkostnad  (4,5% rente)
	523
	326

	Sum utgifter kapitalkostnad og avskriving
	641
	399

	
	
	

	Forsikring
	25
	25

	Kommunale   gebyr 
	40
	40

	Drift og vedlikehald   ( 2% av anleggskostnad),
	170
	170

	Sum andre kostnader pr år
	235
	235

	
	
	

	Tot husleigeinntekter pr år
	876
	634

	Husleige inntekter pr mnd.
	73,0
	52,8


For begge alternativa:

Renta er sett til 4,5 %. 

Drift og vedlikehald kr. 235.000 pr. år.

I alt 1 :

Avskrivinga 1% av anleggskostnad (kr. 9.662.000)  blir avskrivinga på kr. 96.620 pr år. Kapitalkostnad  (Anleggskostnad kr. 9.662.000– avskriving pr år kr. 96.620) *4,5 %  =  

kr. 430.442. 

I alt 2:

Avskrivinga 1% av lånebeløp kr. 7.312.000 blir avskrivinga på kr. 73.120 pr år. 

Kapitalkostnad  (Lånebeløp kr 7.312.000 – avskriving pr år  kr 73.120) *4,5 %  =  kr. 325.750. 

	Tabell 3
	Samanstilling av alternativa – husleige pr mnd/år

	
	
	HO dep . Veiledar I - 20/97
	HO dep . Veiledar – (minus) tilskot og MVA komp.

	Bustad
	Areal m2
	Husleige alt. 1
	Husleige alt. 2

	Bustad 1
	75
	13 354
	9 665

	Bustad 2
	65
	11 573
	8 376

	Bustad 3
	61
	10 861
	7 861

	Bustad 4
	61
	10 861
	7 861

	Bustad 5
	61
	10 861
	7 861

	MK kontor + 1/2 felles
	87
	15 490
	11 221

	Tot husleige pr mnd
	410
	73 000
	52 845


Konklusjon

Rådmannen meiner at husleige etter sjølvkost gjev ei alt for høg husleige for brukargruppa.

I husleigeberekninga foreslår rådmannen å bruke maks husleigegrunnlag frå Husbanken for utrekning av bustøtte, som i dag er kr 5.080 for standardbustad og for spesialtilpassa bustad 

kr 5.333, i tilegg er den oppjustert  for å fange opp variasjonar i bustøtteutrekninga til kvar enkelt leigetakar.

Gjennomsnitt bustøtte er ca. kr. 1.700. pr bustad, avhengig av lønn og formue.

Tabell 4  - Rådmannen sitt forslag til husleige.

	Bustad
	Areal m2
	Husleige

	Bustad 1
	75
	7 125

	Bustad 2
	65
	6 175

	Bustad 3
	61
	5 795

	Bustad 4
	61
	5 795

	Bustad 5
	61
	5 795

	MK kontor + 1/2 felles
	87
	8 265

	Husleige pr mnd
	410
	38 950

	Husleige pr år
	
	467 400


Tabell 5  - Budsjett (teknisk) etter rådmannen sitt forslag.

	Tekst/ år
	2010
	2011/12
	Kommentar

	Utgift
	   155 000
	    906.992
	Rekneskaps - utgift

	Inntekt
	 - 195 000
	  - 467 400
	Inntekter etter rådmannens forslag.

	Sum netto
	 -   40 000
	    439.592
	


Utgifter:

Avskriving over 40 år kr. 241.550, 

renter med 4,5 % utgjer  kr. 430.442 og 

”drift og vedlikehaldskostnadar til teknisk” er kr. 235.000.

Dette gjev totale årlege utgifter på kr. 906.992.

Dette gjev eit netto underskot på ansvaret på kr. 439.592.

Vala Midsund kommune står igjen med er:

a. Byggjeprosjektet skal ikkje realiserast.

b. Byggjeprosjektet skal realiserast, og Midsund kommune dekker differansen mellom utgifter og inntekter. Byggjeprosjektet skal realiserast, og Midsund kommune dekker kostnadane som ikkje dekkjast av husleige til bebuarane.

Økonomi byggjeprosjekt

I budsjettet er det avsett kr. 10.000.000  - 2.000.000 i tilskot som gjev ei netto ramme på kr. 8.000.000.

For å kunne gjennomføre byggjeprosjektet slik det ligg i dag er det ei underdekning på:

	Tekst
	Budsjett  kr.
	Revidert budsjett kr.

	Utgifter
	10.000.000
	  11.750.000

	Tilskot
	- 2.000.000
	  - 2.000.000

	Sum netto budsjett
	  8.000.000
	    9.750.000


Driftsmessige konsekvensar:

I økonomiplana for 2011 og utover er det lagt inn ei innsparing på 4 dagvakter pr. veke når det nye samlokaliseringa er ferdig til innflytting. Det utgjer ca kr. 330.000,- mindre i lønnsutgifter pr. år. Skulle ein velje å ikkje bygge no, må ein, i tillegg til ikkje innsparing på 4 dagvakter, også berekne kostnad på den 5 personen som då må etablere seg i eiga husvære. Denne kostnaden vet ein ikkje pr. dags dato, men at denne personen også trenger bistand i fleire at dagliglivets gjøremål er et faktum.

-------

Økonomiske/administrative konsekvensar:

Bygging av nye P-bustader Myrane med eit lånebehov på 9.6 mill kr og ei avskrivingstid på 40 år:






prosjekt


Avdrag på lån
 9.6 mill kr/40

240 000,-


Renter på lån
 9.6 mill kr * 3,5 %    ·336 000,-


Sum




576 000,-


I økonomiplana 2010-2013  ligg det til grunn eit lånebehov på 8 mill kr som gir renter og avdrag med 480 000 per år. Auka prosjektkostnader på 1.96 mill kroner gir ei auke på kr 96 000,- år 1. Må innarbeidast i budsjett 2011.

På nytt ansvar 4xxx PU-bustader Myrane vil vi få inn nye årlige kostnader til slik

avskriving = avdrag 


240 000,-  

andre kostnader


235 000,-

husleige



467 400,-

netto




    8 000,-

Må innarbeidast i budsjett 2011

Anvar 4203 Lønn. Dagens PU bustader skal etter plana seljast og budsjettert netto inntekt på kr 40 011,- går ut og inntektsbortfall må og innarbeidast i budsjett 2011.

	Geir Göncz
	Inge Rakvåg

	rådmann
	Teknisk sjef




Vedlegg (prenta):  

Vedlegg (uprenta):
mappe


Særutskrift går til:
Teknisk

	Midsund kommune

Rådmannen
	Arkivsak:
2009/631-4
Arkiv:
A10
Saksbeh:
Stian Løken
Dato:
29.01.2010


Saksframlegg


Kommunen som barnehagemyndigheit - Plan for tilsyn



	Utvalsak
	Utval
	Møtedato

	10/8
	Formannskapet
	16.02.2010

	
	Kommunestyret
	


Forslag til vedtak:

Midsund kommune godkjenner Plan og retningslinjer for tilsyn med barnehagar –Midsund kommune som tilsynsplan for Midsund kommune som ansvarleg barnehagemyndigheit.
Saksutgreiing:

Etter barnehagelova §§ 8 første ledd og 16 har kommunen som barnehagemyndigheit tilsynsansvar.

Kommunen som barnehagemyndigheit skal føre tilsyn med den enkelte barnehage i kommunen. Tilsynsmyndigheita skal vurdere om barnehagane driv etter barnehagelovas regler og elles er forsvarlege. I forhold til lovlighetskravet skal kommunen for eksempel vurdere om reglane om pedagogisk bemanning og rammeplan er følgt, og barnehagens innhald og kvalitet. Forhold som ikkje er direkte regulerte av barnehagelova, men som kan føre til uforsvarlege forhold for barna, skal og kunne fangast opp.

Kommunane er i kommunelova i tillegg pålagt å føre kontroll med eiga verksemd. Det overordna kontrollansvar i ein kommune er lagt til kommunestyret gjennom kommunelovens bestemming om at kommunestyret har den øverste kontroll med si forvaltning.

Fylkesmannen fører tilsyn med at kommunen utførar si lovpålagte tilsynsoppgåve. Ein vedtatt plan som klargjer faste rutinar og ansvarsforhold gjer rollefordelinga mellom barnehagemynde og barnehageeigar tydeleg.
Vurdering: 

Barnehagelova gir ingen bindande reglar for korleis og kor ofte tilsyn skal gjennomførast. Det er likevel krav om ein viss planmessighet og systematikk. Tilsyn skal sikre at regelverket blir overhaldt og måle at barnehagetilbodet held eit definert nivå. 

Sjølv om ein i Midsund kommune ikkje har ein stor del av private aktørar slik ein finn i barnehagesektoren generelt, har ein dei same krava til å utføre si rolle som tilsynsmyndigheit. Det er ei utfordring at kommunen er både eigar og tilsynsmyndigheit. Det er då viktig å innarbeide gode skriftlege rutinar for best mogleg å kunne ivareta og skilje mellom kommunens pliktar som barnehagemyndigheit og kommunen som barnehageeigar. 

Lovlege barnehagar er ikkje nødvendigvis det same som kvalitativt gode barnehagar. Kvalitet utover lovens minstekrav er det barnehageeigar sjølv som må definere i eigne planverk og føl opp desse. Gjennom eigarrolla skal kommunen bidra til å utvikle god kvalitet i barnehagane i kommunen. 



Økonomiske / administrative konsekvensar:

	Geir J. Göncz
	Stian Løken

	rådmann
	Pedagogisk rådgjevar




Vedlegg (prenta):  

· Plan og retningslinjer for tilsyn med barnehagar – Midsund kommune

· Opplæringslova §§ 8 og 16




Vedlegg (uprenta):


Særutskrift går til: 
Nord-Heggdal  barnehage




Raknes Barnehage




Midsund barnehage




Anita’s familiebarnehage

	Midsund kommune

Rådmannen
	Arkivsak:
2009/537-12
Arkiv:
610
Saksbeh:
Stian Løken
Dato:
04.02.2010


Saksframlegg


Organisering av vidare arbeid med skuleprosjekt



	Utvalsak
	Utval
	Møtedato

	10/9
	Formannskapet
	16.02.2010

	
	Kommunestyret
	


Forslag til vedtak:

1. Kommunestyret opprettar ei styringsgruppe på 3 personar som får ansvar for fremdrift, forprosjekt og detaljprosjekt. Styringsgruppa er bindeleddet mellom bestiller og iverksetter. 

2. Styringsgruppa skal ha det overordna ansvar for at gjennomføringa av prosjektet skjer innanfor gitte rammer og styringsparametre. I samarbeid med administrasjon gir styringsgruppa skriftlege tilbakemeldingar til arkitekt gjennom prosjektleiar.

3. Styringsgruppa delegeres myndighet til å starte og behandle detaljprosjekt.

4. Styringsgruppa består av føljande 3 politisk valde representantar:

-


(leiar)

-

-

5. Administrasjon har ansvar for brukarkoordinering.

6. På det tidspunktet kommunestyret har fatta endelig vedtak om bygging får styringsgruppa rolle som byggenemnd.

7. Byggenemndas mandat vil være å gjennomføre prosjektet i henhold til vedtatt detaljprosjekt og beskrivne anbud med fullmakt til å foreta nødvendige justeringar innan vedtatt kostnadsramme.

Saksutgreiing:

Organiseringa av prosjektet hittil har bestått av referansegruppe beståande av plassverneombud, htv utdanningsforbundet, einingsleiar Midsund skule og Raknes skule, teknisk sjef, pedagogisk rådgjevar og ekstern prosjektleiar frå Hammerø & Storvik. Ansvarleg for utforming av endeleg romprogram, i dialog med brukargruppene, har vore ei arbeidsgruppe beståande av teknisk sjef, pedagogisk rådgjevar og Hammerø & Storvik v/Arnold Askeland. Pedagogisk rådgjevar har vore ansvarleg for informasjonsflyten til dei forskjellige brukargruppene samt andre definerte oppgåver.

Prosjektet er no inne i skissestadiet, der ein etterkvart får på plass prinsippløysingane for den vidare planlegginga og ein går over i arbeidet med forprosjekt. Denne prosessen krev ei tett oppfølging frå byggherre, der ein jamleg må kome med skriftlege tilbakemeldingar på skisser og forslag frå arkitekt. Tilbakemeldingane bør være konkrete, og samstundes formidle tilbakemeldingar frå relevante brukargrupper. 

Arbeidet med forprosjekt og detaljprosjekt inneber jamlege møter med ekstern prosjektleiar og arkitekt, og ansvarleg som møter frå kommunen bør ha mandat til å kunne ta avgjersler på kommunens vegne. Ei styringsgruppe skal ha det overordna ansvar for at gjennomføringa av prosjektet skjer innanfor gitte rammer og styringsparametre. Styringsgruppa bør ha nødvendige fullmakter innanfor gitte rammer. 

Ein ser for seg at styringsgruppa er ansvarleg for tilbakemeldingar til arkitekt gjennom Hammerø & Storvik. Styringsgruppa samarbeidar med administrasjonen mellom kvart møte med arkitekt. Administrasjonen formidlar innspel frå brukargruppene. 

Vurdering: 

Midsund kommune har, som mange andre kommunar, ved tidlegare byggeprosjekt hatt byggenemnd med politisk leiarskap. Rådmannen vurderar at det vil være fornuftig at ein har ei styringsgruppe/byggenemnd beståande av politiske representantar med eit definert mandat som i samarbeid med administrasjonen går inn i arbeidet med forprosjekt, detaljprosjekt og byggeprosessen. Ei slik organisering vil bidra til god involvering av folkevalde, legge grunnlag for opne kommunikasjonslinjer og god informasjonsflyt samt gi ei balansert og definert ansvarsfordeling mellom politikarar og administrasjon.  

I forhold til organisering av styringsgruppa vurderar rådmannen det slik at ein ikkje har ei blanda gruppe av administrasjon og politikarar då dette vil kunne føre til ei uklar ansvarsfordeling.

Det er mange modellar ein kan bruke i denne typen prosessar, og det er viktig at ein på dette stadiet tar stilling til korleis ein vil organisere arbeidet vidare. Ein bør ha ei gruppe som kan ta løpande beslutningar innanfor eit  klart definert mandat. Dette er og viktig for kommunen som bestillar/byggherre så ein kan planlegge godt og opptre strukturert overfor andre aktører.  



Økonomiske / administrative konsekvensar:

	Geir J. Göncz
	Stian Løken

	Rådmann
	Rådgjevar




Vedlegg (prenta):  


Vedlegg (uprenta):


Særutskrift går til:


